ინფორმაცია საარსებო შემწეობის მიმღები ოჯახების (პირების) რაოდენობის დინამიკასთან დაკავშირებით

დამატებითი ინფორმაცია
2017 წლის ივლისის თვეში დასრულდა სოციალურად დაუცველი ოჯახების მონაცემთა ბაზაში რეგისტრირებული ყველა ოჯახის გადამოწმება ახალი მეთოდოლოგიით. 
2016 წლის ზაფხულში საარსებო შემწეობის მიმღებთა  რაოდენობის ზრდას ჰქონდა თავისი ობიქტური მიზეზი- როცა 2015 წლის მაისიდან ახალი მეთოდოლოგიით დაიწყო გადამოწმება, თავდაპირველად მოწმდებოდნენ  ის ოჯახები, რომლებიც საარსებო შემწეობის მიმღებები იყვნენ, გადამოწმების შემდეგ ყველა მათგანი  ვერ გახდა თანხის მიმღები და ამან, ბუნებრივია,  კლება გამოიწვია. ერთწლიანი დაკვირვების შემდეგ  და  საერთაშირისო ორგანიზაციების რეკომენდაციით, 2016 წლის ზაფხულში ასევე დაიწყო იმ ოჯახების გადამოწმება, რომლებიც რეგისტრირებული იყვნენ ბაზაში, მაგრამ მაღალი სარეიტინგო ქულის (57 000-ს ზემოთ- ძველი მეთოდოლოგიით)  გამო არ იყვნენ საარსებო შემწეობის მიმღებები. ბუნებრივია , ამ შემადგენლობიდან გარკვეული ნაწილი ახალი მეთოდოლოგიის პირობებში უკვე გახდა საარსებო შემწეობის მიმღები და ამან სტატისტიკის ზრდა გამოიწვია. 
ბაზაში რეგისტრირებული ოჯახების გადამოწმება,როგორც აღვნიშნეთ, ივლისის თვეში დასრულდა. სააგენტომ სულ  527 000 ოჯახი გადაამოწმა, აღსანიშნავია, რომ  მათგან 87 748 ოჯახი პირველადი განაცხადის საფუძველზე გადამოწმდა- ანუ ეს ოჯახები მანამდე საერთოდ არ იყვნენ რეგისტრირებული სოციალურად დაუცველთა ბაზაში, მათგან 31 738 ოჯახი პირველად გახდა საარსებო შემწეობის  მიმღები. ასევე, მოგეხსენებათ, რომ 2015 წლის მაისიდან გაიზარდა საარსებო შემწეობის მიმღებთათვის დადგენილი ზედა ზღვარი და ის 57000 დან 65000 გახდა.  
ბოლო მონაცემებით, თანხის მიმღებთა შორის 166 922 პირი- 18 წლამდე ასაკის ბავშვია, ანუ ესენი არიან მოქალაქეები , რომლებიც არ მონაწილეობენ არჩევნებში. ცვლილებების მიზანიც იყო ის, რომ პროგრამას ყველაზე კარგად „დაენახა“ ბავშვიანი ოჯახების საჭიროებები და ის არ ყოფილა გათვლილი პოტენციურ ამომრჩევლებზე.  ვფიქრობთ, ეს ნათელი მაგალითია იმისა, რომ პროგრამა ემსახურება არა წინასაარჩევნოდ ხმების მოზიდვას, არამედ იმას, რომ დახმარების მიღების მსურველი  ოჯახებიდან გამოარჩიოს ყველაზე მეტად მოწყვლადი ოჯახები.  ესეც,  ვფიქრობთ, ერთ-ერთი დასტურია იმისა, რომ პროგრამა ყოველგვარი პოლიტიკური შემადგენლისაგან თავისუფალია.
რაც შეეხება წლევანდელ სტატისტიკას. თვეების მიხედვით, მნიშვნელოვანი რყევები არ შეინიშნება. მაგალითად, მიმდინარე წლის იანვარში საარსებო შემწეობის მიმღებთა რაოდენობა იყო  469,273. თებერვლიდან მიმღებთა რაოდენობა იკლებს-თებერვალი-  445,555 პირი, მარტი- 431,387 პირი, აპრილი-  425,111 პირი. მაისიდან საარსებო შემწეობის მიმღებთა რაოდენობა კვლავ იმატებს- მაისი- 437,684, ივნისი-  448,792 პირი, ივლისი- 457,000, აგვისტო- 461,343 პირი. თუ დავაკვირდებით,იანვარში უფრო მეტი სოციალურად დაუცველი იყო რეგისტრირებული, ვიდრე ახლა - აგვისტოში. 

